
LAQGĦA - AĠENDA NUMRU 61– 8 ta’ Frar 2023 

 

Minuti tal-wieħed u sittin laqgħa tal-Kunsill tat-tmien Leġislatura tal-Kunsill Lokali ta’ 

Ħaż-Żebbuġ, Ċittà Rohan, li saret nhar fit-8 ta’ Frar fis-6pm.  

 

Il-Kunsill Lokali ta’ Ħaż-Żebbuġ iltaqa’ l-Kunsill Lokali fis-sitta ta’ filgħaxija sabiex tkun 

diskussa Aġenda Numru 60. Il-laqgħa bdiet fis-6pm. 

  

Preżenti:    Mark Camilleri  Sindku  

    Clive Azzopardi  Viċi-Sindku    

    Steve Zammit Lupi  Kunsillier 

David Battistino  Kunsillier 

Patrick Bonnici  Kunsillier 

Kevin Glynn   Kunsillier 

Philip Edrick Zammit Kunsillier  

Kevin Glynn   Kunsillier 

 

Assenti b’Apoloġija  Anthony Borg  Kunsillier 

George Cortis  Kunsillier 

Assenti :    Ħadd 

 

Pubbliku:   Ħadd 

     

Uffiċjal preżenti:   Paula M. Valletta  Segretarju Eżekuttiv 

  

61.1     Qari tal-ittri ta’ apoloġiji; 

 

Is-Sindku Mark Camilleri informa lill-Kunsill li l-Kunsilliera George Cortis u 

Anthony Borg ma setgħux jattendu u għaldaqstant kienu se jkunu skużati. Is-Sindku 

Mark Camilleri wassal ukoll il-kondoljanzi tiegħu f’isem il-Kunsill lill-Kunsillier 

David Battistino għat-telfa ta’ qarib tiegħu. 

 

 

 

61.2 Komunikazzjoni mis-Sindku; 

Is-Sindku Mark Camilleri qal li hu flimkien mal-Works’ Co-Ordinator marru għand 

wieħed tal-irħam li għandu madum adattat ħafna għal Bieb de Rohan li qed jinbiegħ 

bil-Eur25 l-metru kwadru, fejn anke raw ukoll siġar taż-żebbuġ li huma mal-bejgħ u 

anke murali li jistgħu jinxtraw u jitweħħlu fil-binja l-ġdida. 

Is-Sindku Mark Camilleri  qal li aktar tard fix-xahar ta’ Frar kien ser ikollu meeting 

ma Steve Ellul sabiex il-Kunsill jibbenefika mill-Urban Greening Grant fejn wara 

diskussjoni nqabel li għandu jintalab  

1. li jinxtara Palazz Buleben,  

2. li jsr proġett fiz-zona ta’ Ħal Mula lejn Triq Michael Debono 

3. li jsir il-proġett fi Triq Emmanuele Cilia 

4. li jitħaddru żewġ biċċiet fi Triq Mikielanġ Sapiano 

5. li jsir proġett f’Wied Qirda taħt il-benniena. 

 

 

61.3     Toroq Ġodda - 

Is-Sindku Mark Camilleri  semma d-diversi li ntalbu sabiex isiru mill-IM. Dawn huma 

Triq il-Kbira, Triq tal-Grazzja, Triq Sant Antnin, Triq is-Siggiewi, Misraħ l-Isptar,  u 

Misraħ Muxi. Jekk il-Kunsill iddeċiedi li jingħata wiċċ mhux tat-tarmac, dan għandu 

jitħallas mill-Kunsill. Dwar Misraħ l-Isptar kien hemm qbil li tintalab stima mingħand 

il-Perit jekk il-wiċċ isir bil-madum. 

 

Dwar il-Pjazza, kien hemm qbil li tintalab li ssir Phase 1 Pedonali, mill-Locomotif sa 

Tax-Xiħa kif ukoll madwar is-Salib tad-Dejma liema proġett jkun f’idejn IM ħlief 

għall-wiċċ jekk dan ma jingħatax bit-tarmac. Jekk jsir madum, dan irid jitħallas mill-

Kunsill Lokali. 

Fuq nota oħra is-Sindku għarraf lill-Kunsill li l-Perit Malcolm Cachia informa li 

sabiex issir l-applikazzjoni dwar l-irranġar tal-Post tad-Dejma, intalab survey sabiex 

ikun hemm kollox lest għal meta il-Kunsill japplika ma’ Gal Majjistral. 

 

Kien hemm qbil ukoll sabiex Triq Emmanuel Cilia u Triq Adeodato Gatt jibqgħu kif 

inhuma u ma jinbidilx il-konfini tagħhom. 

 

Fit-7:50pm il-Kunsillier David Battistino talab li jkun skużat minħabba mpenji oħra. 

 

Ġie maqbul ukoll li l-Kunsill japplika ma’ IM sabiex ikun hemm traffic management 

aħjar fiz-zona ta’ Sant Antnin. 

 

 

 

61.4  One-Way parti minn Triq l-Indipendenza 

 

Kien hemm qbil unanimu li parti minn Triq l-Indipendenza ssir One-way minħabba li 

t-triq ma tippermettix influss ta’ traffiku minn żewġ naħat. 

 

61.5 One-Way Triq Campis u Triq l-Isqof 

Wara diskussjoni fit-tul dwar dan l-item, kien maqbul li l-karozzi qabel kienu jkunu 

pparkjati fi Triq l-Isqof mal-ħajt tad-Domus ma jistgħux jipparkjaw wiċċhom il fuq, 

minħabba li ma jkunux jistgħu jiftħu l-bieba, filwaqt li għandu jkun iċċekjat dwar il-

garaxxijiet li ser ikun ta’ skumdita sabiex jiddaħlu l-karozzi fihom. U għaldaqstant 

għandha tiġi studjata flimkien ma’ TM, jekk hux possibli li ssir bil-kontra. 

61. Tmiem tal-Laqgħa u Data tas-Seduta li Jmiss 

 

Il-Laqgħa spiċċat fit-8:30 u kienet aġġornata sine die. 

 

 

 

 

 

Mark Camilleri       Paula M. Valletta 

Sindku        Segretarju Eżekuttiv 

